
Gangalahari by Jagannatha Pandit

ಗಂಗಾಲಹರೀ

ಸಮೃದ್ಧಂ ಸೌಭಾಗ್ಯಂ ಸಕಲವಸುಧಾಯಾಃ ಕಿಮಪಿ ತನ್
ಮಹೈಶ್ವರ್ಯಂ ಲೀಲಾಜನಿತಜಗತಃ ಖಂಡಪರಶೋಃ .
ಶ್ರುತೀನಾಂ ಸರ್ವಸ್ವಂ ಸುಕೃತಮಥಮೂರ್ತಂ ಸುಮನಸಾಂ
ಸುಧಾಸೋದರ್ಯಂ ತೇ ಸಲಿಲಮಶಿವಂ ನಃ ಶಮಯತು .. 1..

ದರಿದ್ರಾಣಾಂ ದೈನ್ಯಂ ದುರಿತಮಥ ದುರ್ವಾಸನಹೃದಾಂ
ದ್ರುತಂ ದೂರೀಕುರ್ವನ್ ಸಕೃದಪಿ ಗತೋ ದೃಷ್ಟಿಸರಣಿಂ .

ಅಪಿ ದ್ರಾಗಾವಿದ್ಯಾದ್ರುಮದಲನದೀಕ್ಷಾಗುರುರಿಹ
ಪ್ರವಾಹಸ್ತೇ ವಾರಾಂ ಶ್ರಿಯಮಯಮಪಾರಾಂ ದಿಶತು ನಃ .. 2..
ಉದಂಚನ್ಮಾರ್ತಂಡಸ್ಫುಟಕಪಟಹೇರಂಬಜನನೀ-
ಕಟಾಕ್ಷವ್ಯಾಕ್ಷೇಪಕ್ಷಣಜನಿತಸಂಕ್ಷೋಭನಿವಹಾಃ .
ಭವಂತು ತ್ವಂಗಂತೋ ಹರಶಿರಸಿ ಗಂಗಾತನುಭುವ-

ಸ್ತರಂಗಾಃ ಪ್ರೋತ್ತುಂಗಾ ದುರಿತಭಯಭಂಗಾಯ ಭವತಾಂ .. 3..

ತವಾಲಂಬಾದಂಬ ಸ್ಫುರದಲಘುಗರ್ವೇಣ ಸಹಸಾ
ಮಯಾ ಸರ್ವೇಽವಜ್ಞಾಸರಣಿಮಥ ನೀತಾಃ ಸುರಗಣಾಃ .
ಇದಾನೀಮೌದಾಸ್ಯಂ ಭಜಸಿಯದಿ ಭಾಗೀರಥಿ ತದಾ
ನಿರಾಧಾರೋ ಹಾ ರೋದಿಮಿ ಕಥಯ ಕೇಷಾಮಿಹ ಪುರಃ .. 4..
ಸ್ಮೃತಿಂಯಾತಾ ಪುಂಸಾಮಕೃತಸುಕೃತಾನಾಮಪಿ ಚಯಾ
ಹರತ್ಯಂತಸ್ತಂದ್ರಾಂ ತಿಮಿರಮಿವ ಚಂದ್ರಾಂಶುಸರಣಿಃ .
ಇಯಂ ಸಾ ತೇ ಮೂರ್ತಿಃ ಸಕಲಸುರಸಂಸೇವ್ಯಸಲಿಲಾ
ಮಮಾಂತಃಸಂತಾಪಂ ತ್ರಿವಿಧಮಪಿ ಪಾಪಂ ಚ ಹರತಾಂ .. 5..

ಅಪಿ ಪ್ರಾಜ್ಯಂ ರಾಜ್ಯಂ ತೃಣಮಿವ ಪರಿತ್ಯಜ್ಯ ಸಹಸಾ
ವಿಲೋಲದ್ವಾನೀರಂ ತವ ಜನನಿ ತೀರಂ ಶ್ರಿತವತಾಂ .

ಸುಧಾತಃ ಸ್ವಾದೀಯಸ್ಸಲಿಲಭರಮಾತೃಪ್ತಿ ಪಿಬತಾಂ
ಜನಾನಾಮಾನಂದಃ ಪರಿಹಸತಿ ನಿರ್ವಾಣಪದವೀಂ .. 6..

ಪ್ರಭಾತೇ ಸ್ನಾತೀನಾಂ ನೃಪತಿರಮಣೀನಾಂ ಕುಚತಟೀ-
ಗತೋ ಯಾವನ್ಮಾತರ್ಮಿಲತಿ ತವ ತೋಯೈರ್ಮೃಗಮದಃ .

ಗಂಗಾಲಹರೀ

ಮೃಗಾಸ್ತಾವದ್ವೈಮಾನಿಕಶತಸಹಸ್ರೈಃ ಪರಿವೃತಾ
ವಿಶಂತಿ ಸ್ವಚ್ಛಂದಂ ವಿಮಲವಪುಷೋ ನಂದನವನಂ .. 7..

ಸ್ಮೃತಂ ಸದ್ಯಃ ಸ್ವಾಂತಂ ವಿರಚಯತಿ ಶಾಂತಂ ಸಕೃದಪಿ
ಪ್ರಗೀತಂ ಯತ್ಪಾಪಂಝಟಿತಿ ಭವತಾಪಂ ಚ ಹರತಿ .

ಇದಂ ತದ್ಗಂಗೇತಿ ಶ್ರವಣರಮಣೀಯಂ ಖಲು ಪದಂ
ಮಮ ಪ್ರಾಣಪ್ರಾಂತೇ ವದನಕಮಲಾಂತರ್ವಿಲಸತು .. 8..

ಯದಂತಃ ಖೇಲಂತೋ ಬಹುಲತರಸಂತೋಷಭರಿತಾ
ನ ಕಾಕಾ ನಾಕಾಧೀಶ್ವರನಗರಸಾಕಾಂಕ್ಷಮನಸಃ .
ನಿವಾಸಾಲ್ಲೋಕಾನಾಂ ಜನಿಮರಣಶೋಕಾಪಹರಣಂ
ತದೇತತ್ತೇ ತೀರಂ ಶ್ರಮಶಮನಧೀರಂ ಭವತು ನಃ .. 9..
ನಯತ್ಸಾಕ್ಷಾದ್ವೇದೈರಪಿ ಗಲಿತಭೇದೈರವಸಿತಂ
ನಯಸ್ಮಿನ್ ಜೀವಾನಾಂ ಪ್ರಸರತಿ ಮನೋವಾಗವಸರಃ .
ನಿರಾಕಾರಂ ನಿತ್ಯಂ ನಿಜಮಹಿಮನಿರ್ವಾಸಿತತಮೋ
ವಿಶುದ್ಧಂ ಯತ್ತತ್ತ್ವಂ ಸುರತಟಿನಿ ತತ್ತ್ವಂ ನ ವಿಷಯಃ .. 10..
ಮಹಾದಾನೈರ್ಧ್ಯಾನೈರ್ಬಹುವಿಧವಿತಾನೈರಪಿ ಚಯನ್
ನ ಲಭ್ಯಂ ಘೋರಾಭಿಃ ಸುವಿಮಲತಪೋರಾಶಿಭಿರಪಿ .

ಅಚಿಂತ್ಯಂ ತದ್ವಿಷ್ಣೋಃ ಪದಮಖಿಲಸಾಧಾರಣತಯಾ
ದದಾನಾ ಕೇನಾಸಿ ತ್ವಮಿಹ ತುಲನೀಯಾ ಕಥಯ ನಃ .. 11..
ನೃಣಾಮೀಕ್ಷಾಮಾತ್ರಾದಪಿ ಪರಿಹರಂತ್ಯಾ ಭವಭಯಂ
ಶಿವಾಯಾಸ್ತೇ ಮೂರ್ತೇಃ ಕ ಇಹ ಮಹಿಮಾನಂ ನಿಗದತು .

ಅಮರ್ಷಮ್ಲಾನಾಯಾಃ ಪರಮಮನುರೋಧಂ ಗಿರಿಭುವೋ
ವಿಹಾಯ ಶ್ರೀಕಂಠಃ ಶಿರಸಿ ನಿಯತಂ ಧಾರಯತಿಯಾಂ .. 12..

ವಿನಿಂದ್ಯಾನ್ಯುನ್ಮತ್ತೈರಪಿ ಚ ಪರಿಹಾರ್ಯಾಣಿ ಪತಿತೈ-
ರವಾಚ್ಯಾನಿ ವ್ರಾತ್ಯೈಃ ಸಪುಲಕಮಪಾಸ್ಯಾನಿ ಪಿಶುನೈಃ .
ಹರಂತೀ ಲೋಕಾನಾಮನವರತಮೇನಾಂಸಿ ಕಿಯತಾಂ
ಕದಾಪ್ಯಶ್ರಾಂತಾ ತ್ವಂ ಜಗತಿ ಪುನರೇಕಾ ವಿಜಯಸೇ .. 13..

ಸ್ಖಲಂತೀ ಸ್ವರ್ಲೋಕಾದವನಿತಲಶೋಕಾಪಹೃತಯೇ
ಜಟಾಜೂಟಗ್ರಂಥೌ ಯದಸಿ ವಿನಿಬದ್ಧಾ ಪುರಭಿದಾ .

ಅಯೇ ನಿರ್ಲೋಭಾನಾಮಪಿಮನಸಿ ಲೋಭಂ ಜನಯತಾಂ
ಗುಣಾನಾಮೇವಾಯಂ ತವ ಜನನಿ ದೋಷಃ ಪರಿಣತಃ .. 14..
ಜಡಾನಂಧಾನ್ ಪಂಗೂನ್ ಪ್ರಕೃತಿಬಧಿರಾನುಕ್ತಿವಿಕಲಾನ್
ಗ್ರಹಗ್ರಸ್ತಾನಸ್ತಾಖಿಲದುರಿತನಿಸ್ತಾರಸರಣೀನ್ .

2 sanskritdocuments.org



ಗಂಗಾಲಹರೀ

ನಿಲಿಂಪೈರ್ನಿರ್ಮುಕ್ತಾನಪಿ ಚ ನಿರಯಾಂತರ್ನಿಪತತೋ
ನರಾನಂಬ ತ್ರಾತುಂ ತ್ವಮಿಹ ಪರಮಂ ಭೇಷಜಮಸಿ .. 15..

ಸ್ವಭಾವಸ್ವಚ್ಛಾನಾಂ ಸಹಜಶಿಶಿರಾಣಾಮಯಮಪಾ-
ಮಪಾರಸ್ತೇ ಮಾತರ್ಜಯತಿಮಹಿಮಾ ಕೋಽಪಿ ಜಗತಿ .

ಮುದಾಯಂ ಗಾಯಂತಿ ದ್ಯುತಲಮನವದ್ಯದ್ಯುತಿಭೃತಃ
ಸಮಾಸಾದ್ಯಾದ್ಯಾಪಿ ಸ್ಫುಟಪುಲಕಸಾಂದ್ರಾಃ ಸಗರಜಾಃ .. 16..
ಕೃತಕ್ಷುದ್ರೈನಸ್ಕಾನಥಝಟಿತಿ ಸಂತಪ್ತಮನಸಃ
ಸಮುದ್ಧರ್ತುಂ ಸಂತಿ ತ್ರಿಭುವನತಲೇ ತೀರ್ಥನಿವಹಾಃ .
ಅಪಿ ಪ್ರಾಯಶ್ಚಿತ್ತಪ್ರಸರಣಪಥಾತೀತಚರಿತಾ-
ನ್ನರಾನೂರೀಕರ್ತುಂ ತ್ವಮಿವ ಜನನಿ ತ್ವಂ ವಿಜಯಸೇ .. 17..

ನಿಧಾನಂ ಧರ್ಮಾಣಾಂ ಕಿಮಪಿ ಚ ವಿಧಾನಂ ನವಮುದಾಂ
ಪ್ರಧಾನಂ ತೀರ್ಥಾನಾಮಮಲಪರಿಧಾನಂ ತ್ರಿಜಗತಃ .
ಸಮಾಧಾನಂ ಬುದ್ಧೇರಥ ಖಲು ತಿರೋಧಾನಮಧಿಯಾಂ
ಶ್ರಿಯಾಮಾಧಾನಂ ನಃ ಪರಿಹರತು ತಾಪಂ ತವ ವಪುಃ .. 18..
ಪುರೋ ಧಾವಂ ಧಾವಂ ದ್ರವಿಣಮದಿರಾಘೂರ್ಣಿತದೃಶಾಂ
ಮಹೀಪಾನಾಂ ನಾನಾತರುಣತರಖೇದಸ್ಯ ನಿಯತಂ .

ಮಮೈವಾಯಂ ಮಂತುಃ ಸ್ವಹಿತಶತಹಂತುರ್ಜಡಧಿಯೋ
ವಿಯೋಗಸ್ತೇ ಮಾತರ್ಯದಿಹ ಕರುಣಾತಃ ಕ್ಷಣಮಪಿ .. 19..

ಮರುಲ್ಲೀಲಾಲೋಲಲ್ಲಹರಿಲುಲಿತಾಂಭೋಜಪಟಲೀ-
ಸ್ಖಲತ್ಪಾಂಸುವ್ರಾತಚ್ಛುರಣವಿಸರತ್ಕೌಂಕುಮರುಚಿ .

ಸುರಸ್ತ್ರೀವಕ್ಷೋಜಕ್ಷರದಗರುಜಂಬಾಲಜಟಿಲಂ
ಜಲಂ ತೇ ಜಂಬಾಲಂ ಮಮ ಜನನಜಾಲಂ ಜರಯತು .. 20..

ಸಮುತ್ಪತ್ತಿಃ ಪದ್ಮಾರಮಣಪದಪದ್ಮಾಮಲನಖಾ-
ನ್ನಿವಾಸಃ ಕಂದರ್ಪಪ್ರತಿಭಟಜಟಾಜೂಟಭವನೇ .

ಅಥಾಽಯಂ ವ್ಯಾಸಂಗೋ ಹತಪತಿತನಿಸ್ತಾರಣವಿಧೌ
ನ ಕಸ್ಮಾದುತ್ಕರ್ಷಸ್ತವ ಜನನಿ ಜಾಗರ್ತು ಜಗತಿ .. 21..

ನಗೇಭ್ಯೋ ಯಾಂತೀನಾಂ ಕಥಯ ತಟಿನೀನಾಂ ಕತಮಯಾ
ಪುರಾಣಾಂ ಸಂಹರ್ತುಃ ಸುರಧುನಿ ಕಪರ್ದೋಽಧಿರುರುಹೇ .

ಕಯಾ ವಾ ಶ್ರೀಭರ್ತುಃ ಪದಕಮಲಮಕ್ಷಾಲಿ ಸಲಿಲೈ-
ಸ್ತುಲಾಲೇಶೋ ಯಸ್ಯಾಂ ತವ ಜನನಿ ದೀಯೇತ ಕವಿಭಿಃ .. 22..
ವಿಧತ್ತಾಂ ನಿಃಶಂಕಂ ನಿರವಧಿ ಸಮಾಧಿಂ ವಿಧಿರಹೋ
ಸುಖಂ ಶೇಷೇ ಶೇತಾಂ ಹರಿರವಿರತಂ ನೃತ್ಯತು ಹರಃ .

ಕೃತಂ ಪ್ರಾಯಶ್ಚಿತ್ತೈರಲಮಥ ತಪೋದಾನಯಜನೈಃ
ಸವಿತ್ರೀ ಕಾಮಾನಾಂ ಯದಿ ಜಗತಿ ಜಾಗರ್ತಿ ಜನನೀ .. 23..

ಅನಾಥಃ ಸ್ನೇಹಾರ್ದ್ರಾಂ ವಿಗಲಿತಗತಿಃ ಪುಣ್ಯಗತಿದಾಂ
ಪತನ್ ವಿಶ್ವೋದ್ಧರ್ತ್ರೀಂ ಗದವಿಗಲಿತಃ ಸಿದ್ಧಭಿಷಜಂ .

ಸುಧಾಸಿಂಧುಂ ತೃಷ್ಣಾಕುಲಿತಹೃದಯೋಮಾತರಮಯಂ
ಶಿಶುಃ ಸಂಪ್ರಾಪ್ತಸ್ತ್ವಾಮಹಮಿಹ ವಿದಧ್ಯಾಃ ಸಮುಚಿತಂ .. 24..

ವಿಲೀನೋ ವೈ ವೈವಸ್ವತನಗರಕೋಲಾಹಲಭರೋ
ಗತಾ ದೂತಾ ದೂರಂ ಕ್ವಚಿದಪಿ ಪರೇತಾನ್ಮೃಗಯಿತುಂ .

ವಿಮಾನಾನಾಂ ವ್ರಾತೋ ವಿದಲಯತಿ ವೀಥಿರ್ದಿವಿಷದಾಂ
ಕಥಾ ತೇ ಕಲ್ಯಾಣೀ ಯದವಧಿಮಹೀಮಂಡಲಮಗಾತ್ .. 25..

ಸ್ಫುರತ್ಕಾಮಕ್ರೋಧಪ್ರಬಲತರಸಂಜಾತಜಟಿಲ-

ಜ್ವರಜ್ವಾಲಾಜಾಲಜ್ವಲಿತವಪುಷಾಂ ನಃ ಪ್ರತಿದಿನಂ .

ಹರಂತಾಂ ಸಂತಾಪಂ ಕಮಪಿಮರುದುಲ್ಲಾಸಲಹರಿ-

ಚ್ಛಟಾಚಂಚತ್ಪಾಥಃಕಣಸರಣಯೋ ದಿವ್ಯಸರಿತಃ .. 26..
ಇದಂ ಹಿ ಬ್ರಹ್ಮಾಂಡಂ ಸಕಲಭುವನಾಭೋಗಭವನಂ
ತರಂಗೈರ್ಯಸ್ಯಾಂತರ್ಲುಠತಿ ಪರಿತಸ್ತಿಂದುಕಮಿವ .

ಸ ಏಷ ಶ್ರೀಕಂಠಪ್ರವಿತತಜಟಾಜೂಟಜಟಿಲೋ
ಜಲಾನಾಂ ಸಂಘಾತಸ್ತವ ಜನನಿ ತಾಪಂ ಹರತು ನಃ .. 27..
ತ್ರಪಂತೇ ತೀರ್ಥಾನಿ ತ್ವರಿತಮಿಹಯಸ್ಯೋದ್ಧೃತಿವಿಧೌ
ಕರಂ ಕರ್ಣೇ ಕುರ್ವಂತ್ಯಪಿ ಕಿಲ ಕಪಾಲಿಪ್ರಭೃತಯಃ .
ಇಮಂ ತ್ವಂ ಮಾಮಂಬ ತ್ವಮಿಯಮನುಕಂಪಾರ್ದ್ರಹೃದಯೇ
ಪುನಾನಾ ಸರ್ವೇಷಾಮಘಮಥನದರ್ಪಂ ದಲಯಸಿ .. 28..

ವಿಭಾಗೋಽಯಂ ತಸ್ಮಿನ್ನಶುಭಮಯಮೂರ್ತೌ ಜನಪದೇ
ನಯತ್ರ ತ್ವಂ ಲೀಲಾದಲಿತಮನುಜಾಶೇಷಕಲುಷಾ .. 33..

ಪುನೀತೇ ಸೋಽಪಿ ದ್ರಾಗಹಹ ಪವಮಾನಸ್ತ್ರಿಭುವನಂ .. 35..

ಕಿಯಂತಃ ಸಂತ್ಯೇಕೇ ನಿಯತಮಿಹಲೋಕಾರ್ಥಘಟಕಾಃ
ಪರೇ ಪೂತಾತ್ಮಾನಃ ಕತಿ ಚ ಪರಲೋಕಪ್ರಣಯಿನಃ .

ವೀಚಿಕ್ಷಾಲಿತಕಾಲಿಯಾಹಿತಪದೇ ಸ್ವರ್ಲೋಕಕಲ್ಲೋಲಿನಿ
ತ್ವಂ ತಾಪಂ ತಿರಯಾಧುನಾ ಮಮ ಭವಜ್ವಾಲಾವಲೀಢಾತ್ಮನಃ .. 50..
ದ್ಯೂತೇ ನಾಗೇಂದ್ರಕೃತ್ತಿಪ್ರಮಥಗಣಮಣಿಶ್ರೇಣಿನಂದೀಂದುಮುಖ್ಯಂ
ಸರ್ವಸ್ವಂ ಹಾರಯಿತ್ವಾ ಸ್ವಮಥ ಪುರಭಿದಿ ದ್ರಾಕ್ ಪಣೀಕರ್ತುಕಾಮೇ .

ಸಾಕೂತಂ ಹೈಮವತ್ಯಾ ಮೃದುಲಹಸಿತಯಾ ವೀಕ್ಷಿತಾಯಾಸ್ತವಾಂಬ
ವ್ಯಾಲೋಲೋಲ್ಲಾಸಿವಲ್ಗಲ್ಲಹರಿನಟಘಟೀತಾಂಡವಂ ನಃ ಪುನಾತು .. 51..

ವಿಭೂಷಿತಾನಂಗರಿಪೂತ್ತಮಾಂಗಾ ಸದ್ಯಃಕೃತಾನೇಕಜನಾರ್ತಿಭಂಗಾ .

ಮನೋಹರೋತ್ತುಂಗಚಲತ್ತರಂಗಾ ಗಂಗಾ ಮಮಾಂಗಾನ್ಯಮಲೀಕರೋತು .. 52..

ಇಮಾಂ ಪೀಯೂಷಲಹರೀಂ ಜಗನ್ನಾಥೇನ ನಿರ್ಮಿತಾಂ .

ಯಃ ಪಠೇತ್ತಸ್ಯ ಸರ್ವತ್ರ ಜಾಯಂತೇ ಸುಖಸಂಪದಃ .. 53..
Encoded and proofread by Arvind Kolhatkar akolhatkar at rogers.com

Proofread by Sunder Hattangadi

Gangalahari by Jagannatha Pandit

pdf was typeset on December 22, 2023

Please send corrections to sanskrit@cheerful.com

gangAlaharI.pdf 7



ಗಂಗಾಲಹರೀ

8 sanskritdocuments.org


	Document Information
	Document Text
	Document Credits

